Prof. Stanislav Zuber- pionier i industrializimit té Shqipérisé

Né 125 Vjetorin e lindjes sé njérit prej shkencétaréve té shquar té Europés sé shekullit te XX-te
pér kérkimet né nafté dhe gjeologji, Prof. Stanislav Zuberit, si KLSH, né bashképunimin me
profesoratin e Fakultetit Gjeologji-Miniera té Universitetit Shtetéror té Tiranés dhe me Shogatén
e Migésisé Shqipéri-Poloni, organizojmé kété Akademi Pérkujtimore né nderim té Prof. Zuber,
né formén e njé simpoziumi shkencor, pér té njohur veprén e tij shumépérmasore, né ndihmé té
zhvillimit té shkencés dhe shogérisé shqiptare, por edhe pér té shprehur veneracionin toné té
thellé ndaj veprés sé tij.

Prof. Zuberi lindi né Lvov té Polonisé né vitin 1893 nga njé familje intelektualésh. Babai i tij
Rudolf Zuber ishte Profesor dhe Shef i Katedrés sé Gjeologjisé né Universitetin e Lvovit.
Stanislavi studioi né Lvov dhe Krakov. Ende student, boton gazetén e paré shkencore né vitin
1914. Ai ishte poliglot, njohés i polonishtes, rusishtes, gjermanishtes, fréngjishtes, anglishtes,
italishtes, shqipes, serbishtes, gregishtes, arabishtes, persishtes e armenishtes. Né pranveré té vitit
1915, pas pushtimit té Lvov-it u vendos né Baku, ku pérmes ndikimit té babait gjeti puné si njé
gjeolog né kompani té naftés polake. Ai punoi atje né vitet 1915-1923. Studioi gjithashtu, ndér té
tjera dheun vullkanik. Rezultatet shkencore e metodike té punés tij u botuan né Bashkimin
Sovjetik dhe né Poloni, pas kthimit té tij né vitin 1923. Né vitin 1924 ai mbrojti tezén e
doktoraturés né Lvov me temén e disertacionit “Mbi dheun vullkanik”.

Né vitet 1927-1947, vendi yné pati rastin fatlum té pérfitonte nga kontributi i jashtézakonshém
shkencor 20-vjecar i Prof. Zuberit. Ai i ka Iéné trashégim Arkivit gendror té Gjeologjisé dhe té
Institutit t& Naftés 551 punime dhe bocete shkencore, me 480 punime té plota. Prof. Stanislav
Zuber éshté hartuesi i hartés tektonike té Shqipérisé né shkallé 1:4 000 000, i Hartés Gjeologjike
e Shqipérisé né shkallén 1:200 000 dhe i Hartés Minerale t& Shqipérisé né shkallé 1:300 000.
Deri kohét e fundit gjeologét tané punonin me hartat e tij.

Né nivel shkencor ndérkombétar, numri i pérgjithshém i studimeve tij arrin prej mése 480
artikujsh te publikuar né revista t& ndryshme té botés né vitet 1925-1946, por edhe mé voné,
duke fituar 62 tituj shkencoré.

Sikurse e ciléson Prof. Argile Teta, studjuesi i tij mé i njohur dhe autor i librit monografik
kushtuar Prof. Zuberit “Prof. Stanislav Zuber-Jeta dhe vepra”, i pérkthyer edhe né gjuhén polake
né vitin 2017, ”Me Zuber-in filloi industrializimi i Shqipérisé. Disa ekonomisté té ditéve té
sotme, né diskutimet qé kemi béré, e pranojné kété tezé; nuk gjejné argumente ta
rrézojné...Vetém Prof. Zuberi arriti té zbulojé pellgun naftémbajtés té Devollit(sic e quante
atéhere Kucovén Zuber-i) dhe né vitin 1928 shpoi pusin e paré gé dha nafté né sasi dhe vlera
industriale...Mé voné, kur u shtua dhe nafta e Patosit dhe nisi transporti i saj, Zuberi e zmadhoi
diametrin e tubacionit nga Fieri né Vloré né 300 mm. Filloi késhtu eksporti i naftés shqiptare, si
produkt industrial shqgiptar. Késhtu u hodh hapi i paré i industrializimit té vendit, gé filloi nga
industria e naftés gé e projektoi dhe e ndértoi Prof. Zuber-i”.

Pér 45 vite té tjera rrjesht (1947-1991), mrekullia 20 vjegare gé Profesor Stanislav Zuber iu ofroi
aseteve té Shqipérise(zbulimin e dhjetéra vendburimeve té naftés) dhe shkencétaréve gjeologé té
vendit (me dhjetéra e dhjetéra harta me vleré té jashtézakonshme gé u pérdorén deri voné) u
“shpérblye” me sjelljen brutale dhe persekutimin absurd deri né vrasje té regjimit komunist, si
dhe me heshtjen dhe indiferencén po aq vrastare pas krimit té kryer. Historia e jetés sé inxhinierit



polak té naftés me famé botérore pérbén njé dramé té tmerrshme, ku pérballen ashpér virtyti me
krimin, njerézorja me brutalen, mirénjohja me shpérfilljen, e vérteta me misterin, shkencetari
integral me mediokritetin.

Me pérulési kérkojmé njé falje t&¢ madhe pér krimin qé i solli diktatura shqiptare Prof. Stanislav
Zuber-it, por njékohésisht sot falenderojmé profesorét e nderuar té Fakultetit té¢ Gjeologjisé dhe
nga Akademia e Shkencave dhe i gjithé profesorati shqiptar, gé me praniné dhe kumtesat e tyre
do té hedhin drité té ploté mbi vlerat dhe meritat e kontributit t& kétij inxhinieri té naftés dhe
gjeolologu polak gjenial.

Né librin me titull “Tragjedia e inteligjencés sé naftés”, i cili shkélgen pér nga vértetésia, faktet e
shumta, nxjerrjen lakuriq té rregjimit komunist, humanizmin e thellé dhe géndrimin burréror e
atdhetar té shumicés sé ajkés sé shkencétaréve e specialistéve, gé béné té mundur zbulimin e
vendburimeve té reja té naftés né Shqipéri, gjeologu Nuredin Skraparit thekson:”Tragjedia e té
ashtuquajturve sabotatoré apo grupe armigésore, gé realisht pérbénte njé genocid ndaj
inteligjencés se naftes, fillon me dénimin e dijetarit, gjeologut té shquar polak Stanislav Zuber né
vitin 1947. Profesor Zuber la si trashégimi njé harté gjeologjike dhe tektonike té Shqipérisé té
punuar deri né detaje, e cila pérdoret edhe sot nga gjeologét tané. Me puset gé projektoi né
Kugové né vitin 1928 dhe né Patos né vitin 1942, ai arriti t€ nxjerré nafté industriale né zonat
ranore. Me ardhjen né fuqi té rregjimit komunist, ai do té arrestohet si agjent i italianéve dhe do
té lihet té vdesé né burg nga shkelmat e gardianit né ményrén mé shtazarake”.

Momentet e fundit té jetés sé Prof. Zuber-it i ka pershkruar me njé penelaté mjeshtérore
bashkévuajtési i tij i qelisé, shkrimtari i njohur Petro Marko:” Dhe tani ja ku ishim té dy: — ai i
katandisur njé grusht njeri, uné njé skelet i gjallé i ngarkuar me hekura. Me Zuberin
shkémbenim ndonjé fjalé: — ali, i shtriré pérdhe, — uné, i varur. Ai murmuriste gjithé ditén dhe,
pasi e pyesja se ¢ murmuriste, thoshte: — Tani jam duke béré njé leksion pér shkaget pse disa
zona jané té pasura me nafté, si ato té Lindjes sé Mesme . .. Tani jam duke u lutur, — ai ishte
katolik dhe lutej. E ngacmova dhe i thashé: ’Si ka mundési gé njé intelektual si ju té besojé? .
“Uné u besoj ideve gé jetojné dhe do té jetojné pér mijéra vite”, mu pergjigj. “Feja ka njé
funksion shumé human dhe universal, ajo ka shumé vleré pér njeriun, se e bén mé njerézor, e bén
mé guximtar ndaj sé ligés dhe i zbut plagét e shpirtit. Ja tani, kur uné i falem Krishtit, i them:
edhe uné do té duroj dhe do té gendroj si ti. Se ti na dhe shembullin pér té buzégeshur edhe para
vdekjes. Pse njerézimi beson? Se ka nevojé pér burim shprese, pér kété burim humanizmi, pér
kété ilac getésues, sidomos né rastet si ky yni, né té cilin ndodhemi tani”.

Pér gati njé gjysém shekulli, drama e Prof. Zuberit nuk mund t€ mos ngacmonte kujtesén e
bashkékohésve shqgiptaré gqé patén mundésiné té punojné ose edhe thjesht ta njohin. Pér ta, e
vérteta mbi fatin e tij ishte ngérthyer né njé brengé Iénduese, e cila béhej mé e dhimbshme nga
fakti gé nuk duhej folur kurré pér té.

Mirépo nése kujtimi dhe vepra e inxhinierit dhe gjeologut té famshém polak u “ngriné” né
Shqipéri pér 45 vjet, né vitet e demokracisé figura, kontributi dhe veprat gé la pas po nisin té
shpalosen té ploté. Mé 17 tetor 1991, né qytetin e Kugoves u pérurua busti i Profesorit té madh.
Profesorati shqiptar ia njohu meritat dhe kontributin e jashtézakonshém né vitin 1992. Po né kété
vit, Presidenti i Republikés Prof. Dr. Sali Berisha nderoi kujtimin e Prof. Zuberit me medaljen
“Martir i Demokracisé”.



Mé 17 tetor 2011, Presidenti Bamir Topi i akordoi Inxh. Stanislav Zuber (pas vdekjes) Urdhérin
“Néné Tereza”.

Ne si KLSH do t’i propozojmé Presidentit té Republikés, z. llir Meta pér té vlerésuar Prof. Zuber
me titullin mé té larté né Shqipéri, me Urdhérin e Gjergj Kastriot Skénderbeut. Sé shpejti, busti i
Profesorit t¢ madh polak, vepér e Skulptorit té popullit Muntaz Dhrami, i cili do té vendoset né
Tirang, si dhe ky simpozium shkencor gé po organizojmé sot si Kontroll i Larté i Shtetit, né
nderim té thellé té veprés sé Prof. Zuber, né vlerésim té marrédhénieve miqgésore té popullit
shqgiptar me popullin liridashés polak, si dhe té ndihmés dhe mbéshtetjes gé i ka dhéné KLSH né
kéto 6 vite 2012-2018 institucioni mé i larté i auditimit publik né Poloni, Zyra Kombétare e
Auditimit (NIK), do té synojné té jené vetém njé pjesé shumé e vogél e borxhit té madh gé kemi
ne si shqiptaré pérpara gjenialitetit dhe kontributit té jashtézakonshém té dhéné pér Shqipériné
nga inxhinieri dhe gjeologu Stanislav Zuber.

Duke ju falenderuar té gjithéve pér pjesémarrjen tuaj sot dhe duke ju uruar punime té mbara té
Akademisé Pérkujtimore!



